
Askøy vidaregåande skule - byggjestart i 2021 
 
Forslag til vedtak 

Saka vert lagt fram utan tilråding. 
 
 
Samandrag 
 
I 2017 starta arbeidet med programmering av Askøy vidaregåande skule. Dette er i samsvar med 
skulebruksplan. Byggjearbeidet er tenkt starta i 2021 med ferdigstilling i 2023. Iskulebruksplanen er 
det lagt opp til ei auke i elevtalet frå dagens 560 elevar til 970.  
Det har i prosjektet vore eit samarbeid med Askøy kommune avdi skulen vil kunne nytte arealet til 
samlingar og kulturformål for inntil 400 personar. Askøy kommune og Hordaland fylkeskommune 
inngjekk ein samarbeidsavtale allereie i 2018 etter vedtak i fylkestinget 11.12.2018. 
 
 
 
Bertil Søfteland      Dagmar Reutz Hillestad 
seksjonssjef utvalssekretær 

Saksutgreiing 
 
Bakgrunn for saka 
 
Fylkestinget i Hordaland vedtok 12.06.2018 romprogrammet for Askøy vidaregåande skule. Hausten 
2018 vart det lyst ut ein pris- og designkonkurranse for oppdraget. Constructa Entreprenør AS vart 
kåra som vinnar i mai 2019. I perioden mai-september 2019 var det tett medverknad frå skulen og 
Askøy kommune. 
 
Askøy vidaregåande skule ligg inne i skulebruksplanen 2016-2030 med ein auke i elevtalet frå 560-
970. Skulen ligg på Myrane på Askøy og består i dag av eit teoribygg frå 1970-talet og eit 
verkstadbygg frå år 2000. Skulen har både studiespesialiserande og yrkesfagleg studieretning. 
 
Prosjektet starta med utarbeiding av eit mogleiksstudie der ulike utbyggingmønster vart vurdert. Ein 
premiss for denne studien var at undervisninga ved skulen ikkje skulle flyttast under bygging. Askøy 
kommune var med i prosessen. På grunnlag av mogleiksstudie og skulebruksplan vart det laga eit 
romprogram for skulen som vart vedteke i fylkestinget i Hordaland fylkeskommune 12.06.2018. 
 
Askøy kommune hadde behov for og ynskje om areal i skulen, så det vart utarbeida ei politisk sak 
som vart handsama i Hordaland fylkesting 11.12.2018 med en leigeavtale for 1.595 m2 for 
vaksenopplæring og 860 m2 for utviding av auditoriet. Avtalen omfatta også HFKs leige av areal i 
nytt idrettsbygg som kommunen skulle oppføra. 
 
Samspelsprosessen med brukarane starta i mai 2019 til september 2019. Det var 20 ulike 
brukargrupper involvert, samt to frå Askøy kommune for vaksenopplæring og kultur. Gjennom 
brukarprosessen vart det gjort ulike endringar både når det gjeld funksjonar og plassering. 
 
Endeleg forprosjekt vart levert sommaren 2020, og når ein har fått vedtak i saka kan ein  starte med 
detaljprosjektering og gjere klart til mogleg byggestart på nyåret 2021. 
 
Nybygget (sentralbygget og ny verkstadfløyen) vil bli bygd først og vil stå ferdig hausten 2023. Det er 
rekna byggetid på 22 månader. Når desse bygga er klare flyttar skulen over i nybygget og 
rehabiliteringa av dagens teoribygg vil starta. Dette arbeidet er rekna til åtte månader og vil stå 
ferdig hausten 2023. Når skulen er bygd vil eksisterande verkstadshall bli revet av Askøy kommune 
og kommunen vil bygge ny idrettshall på denne tomta. Byggetid for idrettshallen er rekna til to år. 
Fram til den står ferdig skal dagens idrettshall nyttast. 
 
Det vil også bli ei endring og opprydding i vegnettet i området for å betra trafikktryggleiken og 
tilgjenge i dette utbyggingsområdet. 
 
Skulen skal byggast med trekonstruksjonar og varmekjelde blir varmepumpe luft/vatn noko som vil 
føre til eit godt inneklima. I tillegg vil skulen få solcelleanlegg for straumproduksjon. 
 
Rådet for menneske med nedsett funksjonsevne vil i møte 8. september bli presentert for 
prosjektet.. 
 
 
 


